
詩 
詠孝子丁祖伋，壬辰二月 

一巾包裹槁枯軀，抱母穿梭覓扁盧。此景何堪驚熱眼，猶能憶得哺兒無？ 

 

壬辰驚蟄，杜鵑花開，憶黃友棣教授所作曲 
南園淺白鬧深紅，望帝春心歲歲同。作者前年乘鶴去，只今遺曲尚飄空。 

 

癸巳秋，澄清湖開放市民休憩，與賢妻間日往遊 
幽徑通花氣，晴嵐映水澂。小亭思國計，高塔望中興。妖逆常難服，英雄竟不

勝。古今如博奕，成敗那堪憑？ 

 

富國島極望 

秋水連波拍岸還，空亭人靜睇眸閑。青山卻壓高樓下，元是涵融天地間。 

 

詠妻所種西紅柿，時甲午孟春 
碧葉翻斜日，飄搖隨軟風。時時招好鳥，故故啄青叢。驅走徒勞費，嬌嗔令語

窮。園蔬寧獨有，偏愛給昆蟲？ 

 

甲午春節歸視老母 

壽命安可料，九旬古稱奇。昔日勞家計，歷歷指掌知。子女忽白髮，群孫而立

期。轉瞬氣力盡，佝僂步履衰。 

臨老養次子，兒媳悖無儀。既索生活費，房地欲歸私。晨昏失定省，屢出不敬

辭。外地兒女歸，亦遭白眼隨。 

長女戀同榻，竟夜蟲蟻欺。驚見斑腫處，伴蟻起何時？憶往率闕脫，或存梗概

疑。強能識晚輩，混淆各何為。疇昔素精鍊，而今那可追？ 

自視身尚健，家事猶操持。晨起行二里，讀報日不離。牙豁怯嚼食，炊爨懼災

危。坐卧未片刻，即入夢鄉帷。作息求規律，懼出行步遲。 

失智態已顯，人子愁日滋。我居千餘里，不厭南北馳。間若得省問，承歡節早

虧。每值揮別際，執手雙淚垂。百劫苦難至，一思一酸悲。 

 

憶三十年前中秋夜，獨侍先父出遊鄉徑，謦欬在懷 
桂華何處尋，最憶舊園林。幽徑玄談遠，清光樹影深。歐遊情歷歷，渡海事沉

沉。卅載雲煙散，難為花甲心。 

 

己未秋，聞同學郊遊歡樂，余唯健行操場耳 

東山極目微雲薄，災後平林復盎然。同學興高傳麗景，白衣行健慕神仙。故鄉

剝落童年趣，時局消磨耆舊賢。一任朝堂蜂蠆作，闌干拍遍老燈前。 

 

大學畢業三十八載，同學會前作，己未秋 



人生去日長，四十夢黃粱。歡樂湖中影，音聲空外颺。今身文貫道，前世法同

堂。聚散猶鴻信，殷殷一北望。 

 

己未冬，同窗淑真遠賚筆帖，蓋以曾為其美洲華裔友人家族行誼譯

文之故 
殊方忽寄書兼筆，知我平生嗜若癡。不畫江山詩作景，唯耽墳典古為師。奇緣

豈料重洋結，同學應知百代奇。贈物原來深有意，從今萬劫在臨池。 

  

讀趙嘏江樓感舊，乙未十二月 
子夜燈昏字未奇，詩人感舊暗沉思。無如歲月催人老，寒月侵晨欲落時。 

 

大雪山觀日亭二首，丙申二月 
旭日永恒何貴焉？祗緣人在最高顛。寒風時送清和至，此際應疑羽化仙。 

 

其二 

騰雲疉蔽歛微光，破曉疾行空笑忙。帝雉頻啼如舊識，敢疑造化故相妨？ 

 

大武山涼意，丙申夏至 
昨夜清風吹夢香，三旬暑氣一時藏。東山日日遙相瞰，覺起猶疑窺我堂。 

 

昨夜書成有感，丙申秋 
一夜秋霖一夜寒，書成興盡屢迴看。誰知日日鍾情事，苦詣元來是劫殘。 

 

得幸與余師光中郵局同臺演講，敬奉此詩聆教焉。丁酉三月 
新詩賦就萬人吟，我輩雕蟲杵未鍼。四十三年如電抹，復聞木鐸響清音。 

 

重逢黃德秀學長，丁酉三月二十五日 

登高一望青山遠，不覺天邊早落霞。覶述別來經曲折，歡言晚近挹奇葩。仄簷

短柱窮居巷，橫筆攲書甘淡家。佇立月臺思悄悄，人生幾度見風華。 

 

憶遊烏鎮，丁酉季夏 
江南烏鎮也曾遊，七月薰籠猶未收。昔日吳門清景在，擬招邦彥共搖舟。 

 

長子復飛波士頓，時丁酉六月 
大鵬展翅復東行，異國求經足此生。自古英才需琢磨，人間有待最關情。 

 

示兒詩 
歸國緣情切，團圓嘆一時。親朋交愛重，山水弄芳姿。豈任東山隱，應知渭水

遲。跨洋窮物理，開得滿花枝。 

 

秋夜憶舊，丁酉八月 
指南山下詠歌謠，西子灣邊看海潮。來日東山還夜讀，綺霞淡去又秋宵。 



 

門生相問有感，丁酉冬 
卅年已逐飛鴻去，猶有飛鴻念故塘。為問塘中何所有，菁菁茝芷自芬芳。 

 

入夏早起 
梅子黃時雨不回，東山憐我送涼來。詩人漸老宜頻夢，覺起忽如蒙未開。 

 

讀顧況詩，丁酉歲末 
唐詩重讀不勝悲，自古盛衰無定期。何意晚年遭世亂，黃鐘毀棄國何為？ 

 

論書 

篆書嚴整任盤伸，隸定端方跌宕身。草體龍蛇思使轉，真行昆仲本相親。水緣

小澮成江海，法集大成驚鬼神。道藝千端辨高下，豈知毫翰寫人倫。 

 

秋日遊湖，戊戌寒露 
涼風穿戶牖，發發滿澄陂。閒客稀方善，殘花香未漓。黃蜂高趁樹，欖實密垂

枝。小憩秋蟬噪，應吟白髮詩。 

 

遊經杉林番茄園，主人名鐵人夫婦，蓋其子女以眼中父母形象，於

網路中註冊之。時己亥二月 
豔紅玉女藤梢滴，閑繞豐園入仄行。自謂鐵人憑品質，擦衣滿把送余嚐。 

 

又 
花滿杉林蜂蝶忙，壯年尚記野荒涼。昔時築隧幽溪阻，今我來遲一路香。 

 

己亥驚蟄遇雨，次日遊林後四林 
寒雨紛紛灑露臺，知迎驚蟄鬱陶開。忽忘卅載南遷客，昨日四林遊興來。 

 

春雨 
終日春霖似故鄉，西窗書架透微涼。不知偷得浮生幾，新覺貪眠孺子床。 

 

微軟西雅圖本部去波士頓四千公里，提供全程機票餐旅面試吾兒 

美國清秋奇幻哉！人情世事異瀛臺。迢遙客禮初生犢，輾轉飢求上駟才。波折

前塵流水逝，坦夷願景薄雲開。三生法理常疑假，杳渺天心詎可猜。 

 

朝霞，庚子八月 

奔走塵勞四十年，每稱大隱意空妍。雞鳴未起人先覺，卻見朝霞灑滿天。 

 

 

詞 
〈破陣子〉民國一百年辛卯十月杪，於西灣文學館 



竚倚文樓清望，歘來襟袖涼風◎晚近得行傳習樂，昨日方除肥遯窮◎詞心意轉

濃◎     閒品生徒彩筆，吟來幾許情衷◎閃鑠雙雙如渴眼，浮現團團莞爾容◎西

灣夕照融◎【第一部】 

⊙●⊙○⊙●，⊙○⊙●○◎韻⊙●⊙○○●●，⊙●○○⊙●◎韻⊙○

⊙●◎韻      ⊙●⊙○⊙●，⊙○⊙●○◎韻⊙●⊙○○●●，⊙●○○⊙

●◎韻⊙○⊙●◎韻（晏殊體） 

 

〈采桑子〉遊日月潭其一。余與內弟兩家久未同遊，今遂所願，而

子輩皆適婚者也。丁酉季夏 
清風徐送炎蒸解，暫脫塵城◎近午霾晴◎驟雨瀟瀟撲面迎◎     親朋久約今朝

遂，樂笑盈盈◎往事堪憑◎不管南柯夢尚縈◎【十一部】 

⊙○⊙●○○●，⊙●○◎韻⊙●○◎韻●●○○⊙●◎韻    ⊙○⊙●○○●，

⊙●○◎韻 ⊙●○◎韻 ●●○○⊙●◎韻（和凝體） 

 

〈采桑子〉其二 
山行忽見清幽觀，月老相迎◎虔敬求成◎為解唐人傳說名◎     重來文武風光

舊，世事難平◎莫理營營◎且上慈恩想過庭◎【十一部】  

⊙○⊙●○○●，⊙●○◎韻⊙●○◎韻●●○○⊙●◎韻    ⊙○⊙●○○●，

⊙●○◎韻 ⊙●○◎韻●●○○⊙●◎韻（和凝體） 

 

〈少年遊〉憶初執弘光教鞭，學校居大肚山上，日日徘徊洋紫荊大

道，風光綺麗，生徒向學 

踞山臨海，斜陽鋪煦，荊豔鎮徘徊◎晴光無限，時迷霧靄，堂廡好吟詩◎    課

畢掃塵非心動，明鏡豈成灰◎轉瞬滄桑人將老，師生誼、正堪追◎【第三部】 

●○○●，○○○●，○●●○◎韻○○○●，○○●●，○●●○◎韻   ●●

●○○○●，○●●○◎韻●●○○○○●，○○●，●○◎韻（蘇軾體） 

    

〈采桑子〉民國己亥，賦詞問友 
隔洋新識論詩友，賦筆淒清◎寒雨傷情◎宛似秋蟬不住鳴◎    夕陽西下樊南

惋，短暫人生◎坡老叮嚀◎試看南溪尚可縈◎【第十一部】 

⊙○⊙●○○●，⊙●○◎韻⊙●○◎韻●●○○⊙●◎韻    ⊙○⊙●○○●，

⊙●○◎韻 ⊙●○◎韻 ●●○○⊙●◎韻（和凝體） 

 

〈采桑子〉己亥五月，長子取得物理學博士 
隔洋遙念求經子，日日傳音◎應屢沉吟◎萬里家山夢裡尋◎    誰知六載沉潛

苦，堅忍能禁◎慧眼挑金◎落地蘭花根自深◎【第十三部】 



⊙○⊙●○○●，⊙●○◎韻⊙●○◎韻●●○○⊙●◎韻    ⊙○⊙●○○●，

⊙●○◎韻 ⊙●○◎韻 ●●○○⊙●◎韻（和凝體） 

（依欽定詞譜，⊙可平可仄，○平，●仄，◎韻。 ） 


